
ᐱᓱᒼ   ᐊᑯᔑᐣ   -   ᓴᑭᐸᑲᐏᐱᓱᒼ   10,   2021   
    
ᐏᐸᐨ  ᒣᑿᐨ  ᓴᑭᐸᑲᐏᐱᓱᒼ  10,  2021,  ᑭᑕᑭᐘᐸᒪ  ᒪᐘᐨ  ᑲᒪᒪᑲᒋᓇᑿᐠ  ᑭᒋᑭᔑᑯ  ᐃᓯᓯᓭᐏᐣ:  ᑲᔭᑯᔑᐠ  ᐱᓱᒼ᙮  ᐅᑵᓂᐘᐣ               
ᑲᐃᓯᓭᑭᐣ   ᑫᑯᓇᐣ   ᐁᐡᑲᒼ   ᐁᐦᑕ   ᐃᓯᓭᐘᐣ,   ᐊᒥᑕᐡ   ᑲᐏᐣ   ᐸᓂᓭᐣ   ᐅᐍ   ᐯᔑᑿ   ᐱᒪᑎᓱᐏᓂᐠ   ᑫᐃᔑᐏᒋᐦᐃᐍᓭᔭᐣ!     
  
ᑲᐏᐣ   ᐏᑲ   ᑲᓇᐘᐸᒼ   ᐱᓱᒼ   ᑫᒍᐍ   ᐁᑲ   ᑫᑯᐣ   ᑭᑭᐡᑲᒪᐣ   ᑭᐡᑭᔑᑯᐠ,   ᒣᑿᐨ   ᑲᔦ   ᑲᔭᑯᔑᐠ   ᐱᓱᒼ!   ᒧᔕᐠ   ᐊᐸᒋᑐᓇᐣ   ᑲᔭᑯᔑᐠ   ᐱᓱᒼ   

ᑲᐡᑭᑎᐱᑲᐏ   ᑭᑭᐡᑭᔑᑯᑲᓇᐣ   ᑲᑿᔭᑎᓂᑲᑌᑭᐣ   
    
ᑫᑯᓀᐣ   ᑕᐡ   ᐃᐍ   ᑲᔭᑯᔑᐠ   ᐱᓱᒼ ?   
ᑲᔭᑯᔑᐠ  ᐱᓱᒼ  ᐃᓯᓭ  ᐊᐦᐱ  ᑎᐱᑭ  ᐱᓱᒼ  ᑲᐱᒥᐡᑲᐨ         
ᓇᓴᐅ  ᐃᒪ  ᐊᐦᑭᐠ  ᐁᑿ  ᐱᓱᒥᑲᐠ,  ᐁᔭᑯᐡᑲᐠ        
ᒐᑲᓯᑫᐏᓂᓂ  ᐃᒪ  ᐊᐦᑭᐠ᙮  ᐁᐃᔑᐘᐸᑕᒪᐠ      
ᓂᓇᐏᐟ,  ᐅᐍ  ᑕᐃᔑᓇᑿᐣ  ᑕᐱᐡᑯᐨ  ᑎᐱᑭᐱᓱᒼ       
ᐁᔭᑯᐡᑲᐘᐨ  ᐱᓱᒧᐣ᙮  ᐅᐍ  ᑕᐡ  ᒪᔭᒼ  ᑲᔭᑯᔑᐠ  ᐱᓱᒼ         
ᐊᒥᐍ  ᒪᔭᒼ  ᓇᓴᐅ  ᑲᐃᔑᐊᑯᔑᐠ  ᒥᓯᐍ,  ᐃᓯᓭ  ᒪᐘᐨ         
ᑲᐃᔑᑭᒋ  ᐃᓯᓭᐠ  ᐃᐍ,  ᑭᑲᐘᐸᒪ  ᒋᑌᑎᐸᔭᐡᑌᐨ       
ᑐᑲᐣ  ᐊᐦᒐᓂᐡ  ,  ᓇᐣᑕ  ᒪᔭᒼ  ᓇᓴᐅ  ᑲᐃᔑ  ᐊᑯᔑᐠ,          
ᐊᐍ   ᑊᓯᐅᒼ   ᑌᑎᐸᐦᐃ   ᐃᒪ   ᑎᐱᑭᐱᓱᒥᐦᑲᐠ᙮   
  

ᐊᐣ   ᑫᐃᓯᓭᐠ   ᒣᑿᐨ   ᓴᑭᐸᑲᐏᐱᓱᒼ   10,   2021?     
ᑲᐏᒋ  ᒪᒋᓭᐠ  ᐊᐦᐱᐣ  ᑲᐃᐡᑿᓭᐠ,  ᑲᔭᑯᔑᐠ       
ᐱᓱᒼ  ᑕᓇᑿᐣ  ᑫᒋᓇᐨ  ᓂᔢᐘᑲᓭᐠ  ᒥᓂᑯᐠ᙮       
ᑭᑲᑭᑲᓇᐘᐸᑕᐣ  ᐃᐍ  ᒥᓯᐍ,  ᐃᐍ  ᑕᐡ       
ᒪᐘᐨ  ᒥᓯᐍ  ᑲᑭᒋ  ᐊᑯᔑᐠ  ᐱᓱᒼ  ᐊᑎᐟ        
ᑎᐸᐦᐃᑲᓀᐦᐢ  ᒥᓂᑯᐠ  ᑕᐱᒥᓭ  ᐁᐦᑕ᙮      
ᐊᐸᒋᑐᓇᐣ  ᑲᐡᑭᑎᐱᑭ  ᑭᑭᐡᑭᔑᑯᑲᓇᐣ     
ᑲᓇᐘᐸᒪᐨ  ᐱᓱᒼ  ᑎᐱᑕᐦᔁ  ᒣᑿᐨ  ᐃᐍ       
ᓂᔢᐘᑲᓭᐠ  ᐱᒥᓭᐠ  ᒋᐘᐸᑕᒪᐣ  ᑲᐃᔑ      
ᐱᒥᓭᐠ  ᐃᐍ  ᑲᔭᑯᔑᐠ  ᐱᓱᒼ  ᐁᑿ  ᐁᑲ        
ᒋᐸᓂᓭᔭᐣ   ᐃᐍ   ᒪᐘᐨ   ᒣᑿᐨ   ᑭᒋ   ᐃᓯᓭᐠ!   

    
ᐊᔭᑿᒥᓯᐏ   ᑐᑕᒧᐏᓇᐣ   
ᒥᑐᓂ  ᐸᔭᑕᑭᓭ  ᒋᑲᓇᐘᐸᒋᑲᑌᐠ  ᐃᐍ  ᑲᔭᑯᔑᐠ  ᐱᓱᒼ        
ᒣᑿᐨ  ᐁᑭᑭᐢᐠᑲᒪᓂᐣ  ᐃᑵᓂᐘᐣ  ᑲᐡᑭᑎᐱᑲᐏ      
ᑭᑭᐡᑭᔑᑯᑲᓇᐣ,  ᐁᔭᑯᐦᐃᑫᒪᑲᑭᐣ   99.997%  ᒥᓂᑯᐠ      
ᐃᐍ  ᐅᒋ  ᐱᓱᒼ  ᐅᒐᑲᓯᑫᐏᓂᐠ᙮  ᐊᔭᑿᒋᐠ  ᑭᑕᑭᐊᔭᓇᐘ        
ᑭᑎᐯᐣᒋᑫᐏᓇᐠ  ᒋᐏᒋᐏᑎᔦᐠ  ᐁᑿ  ᒋᒪᒥᐡᑯᒋᔭᐸᒋᑐᔦᑭᐣ      
ᐃᑵᓂᐘᐣ  ᑲᐡᑭᑎᐱᑲᐏ  ᑭᐡᑭᔑᑯᑲᓇᐣ  ᑲᑭᓇ  ᐊᐏᔭ       
ᒋᑲᓇᐘᐸᒪᐘᒋᐣ   ᐱᓱᒧᐣ᙮     
  
ᑲᐏᐣ  ᑲᓇᐘᐸᒼ  ᐱᓱᒼ  ᐁᑲ  ᑭᑭᐡᑲᒪᐣ  ᑲᐡᑭᑎᐱᑲᐏ  ᑭᐡᑭᔑᑯᑲᓇᐣ,  ᒣᑿᐨ  ᑲᔦ  ᑲᔭᑯᔑᐠ  ᐱᓱᒼ,  ᐃᐍ  ᑲᔭᑿᐡᑌᐠ  ᐱᓱᒼ                
ᐅᒐᑲᓯᑲᐣ  ᑭᑲᑭᐏ  ᐅᒋᐏᓴᑭᒐᐸᐦᐅᑯᐣ  ᐁᑿ  ᒋᐏᒋ  ᐱᑯᓭᐠ  ᐊᐦᐱ  ᑭᐘᐳᐏᐣ  ᓀᐱᐨ  ᐱᑯ  ᐊᐦᐱ᙮   ᑲᓇᐍᓂᒥᐦᑯᐠ  ᐊᐘᔑᔕᐠ               
ᐊᔭᑿᓂᓯᐏᓂᐠ   ᐁᑿ   ᑲᐏᐣ   ᐊᐸᒋᑐᑭᐣ   ᑲᐡᑭᑎᐱᑲᐏ   ᑭᐡᑭᔑᑯᑲᓇᐣ   ᑭᐡᐱᐣ   ᐁᑲᐱᐡᑲᐱᑲᑭᐣ᙮   
    
ᐅᐍ  ᑲᔭᑯᔑᐠ  ᐱᓱᒼ  ᐸᐸᑲᐣ  ᐃᓯᓭᐠ  ᑕᐃᓯᓭ  ᐸᐸᑲᐣ  ᑕᐦᔁᔦᐠ᙮  ᒧᐡᑭᓀᐱᐦᐊᐣ  ᐃᐍ  ᓇᔑᔭᐦᐃ  ᑲᔭᐠ  ᒋᐏᒋᐦᐃᐠ  ᐊᐍ                
ᑭᑐᑭᑭᓄᐦᐊᒪᑫᒼ,   ᑲᐏᒋᐡᑯᓄᒪᑢ,   ᓇᐣᑕ   ᑭᐘᑯᒪᑲᓇᐠ:   

ᐊᐣᑎ   ᐁᐃᔑᑲᐯᔑᔭᐣ ?   ᑫᐃᔑ   ᒪᒋᓭᐠ   ᐃᐍ   ᑲᔭᑯᔑᐠ   
ᐱᓱᒼ   

ᑫᐃᔑᓭᐠ   ᒣᑿᐨ   ᒪᐘᐨ   ᒥᓯᐍ   
ᑲᔭᑯᔑᐠ   ᐱᓱᒼ   

ᑫᐃᔑ   ᐃᐡᑿ   ᐊᑯᔑᐠ   
ᐱᓱᒼ   

        


